
Annotatsiya: Ushbu maqolada o‘smirlar ma’naviyatini shakllantirishning
jjtimoiy psixologik ahamiyati sohasida olib borilgan izlanishlar asosida to‘plangan
ma’lumotlarga tayangan holda ilmiy mushohada yuritilgan bo‘lib, asosan xorij
psixolog olimlarining bu boradagi psixologik garashlari o‘rtasidagi alogadorlik tahlil
qilinadi, muammoni o‘rganishga oid tadqiqot metodi asosida olingan natijalar bo‘yicha
xulosa beriladi.

Abstract: This article is a scientific observation based on the data collected on
the basis of research in the field of social psychological significance of moral norms in
adolescents, mainly analyzes the relationship between the psychological views of
foreign psychologists in this area. a conclusion is made on the results obtained on the
basis of the research method.

Shaxsning axloqiy jihatdan intensiv tarkib topishi, axlogiy ongining shakllanishi,
hatti-harakatlarning etik normalarini o‘zlashtirishi o‘smirlik yoshining muhim
psixologik xarakteristikalaridandir. O‘smirlik yoshi - o‘z hatti-harakatlarida suyana
boshlaydigan dunyoqarashning, ma’naviy e’tiqod, prinsip hamda ideallarni baholash
mulohazalari tizimining tarkib topish davridir. Agar bola kichik maktab yoshi davrida
kattalarning, o‘qituvchilarning va ota-onalarning bevosita ko‘rsatmalari bilan yoki
o°‘zining tasodifily, impulsiv istaklari ta’siri bilan harakat qilgan bo‘lsa, endilikda uning
uchun o‘z hatti-harakatlarining prinsipi, o‘zining qarashlari, e’tiqodlari asosiy
ahamiyat kasb etadi. O‘qituvchi va tarbiyachi shuni nazarda tutishi lozimki, xuddi ana
shu yoshda axloqiy ong taraqqiyotiga zamin qo‘yiladi.

O‘smirning qanday axloqiy tajriba orttirishiga, ganday axloqiy faoliyatni amalga
oshirishiga garab uning shaxsi ham tarkib topa boshlaydi. Shuni esdan chigarmaslik
kerakki, o‘smirlik yoshi axloqiy jihatdan intensiv rivojlanish yoshi bo‘lganligi tufayli
ko‘pincha o‘smir ongida, tarbiyachi o‘quvchi ongiga singdirmoqchi bo‘lgan hislatlarga
garama-qarshi axlogiy tushunchalar tarkib topishi mumkin.

Biz bolani mehnat bilan jazolash mumkinmi, deb tez-tez muzokara gilamiz. Bu
muammoni o‘smirga nisbatan ko‘yadigan bo‘lsak, u yanada ortikroq ahamiyat kasb
etadi. Chunki, xuddi o‘smirlarda axloqiy maslaklarning ma’lum tizimi ham, shu
jumladan mehnatga munosabat ham tarkib topa boshlaydi. Ba’zi odamlar mehnat bilan
jazolash mumkin deb garaydilar va bu holatni oglashga harakat giladilar. Ammo,
kishilarga va mehnatga bo‘lgan munosabat tarkib topa boshlagan o‘smir bu masalani
tushunishga urinib ko‘radi. U oz tajribasidan biladiki, katta kishilar hech qachon biron
yaxshi narsa bilan jazolanmaydilar. Modomiki, jazolar ekanlar, demak biron yoqimsiz
narsa bilan jazolaydilar. Agar mehnat bilan jazolasalar, unday paytda o‘smirning
ongida mehnat gandaydir mudhish narsa degan ma’lum tasavvur yuzaga kela
boshlaydi. Biz o‘smirning ongiga mehnat shon-sharafdir, mardlik va gahramonlikdir
degan tasavvurni singdirishimiz kerak deb hisoblaymiz. Lekin bu so‘zlar quruq gap
bo‘lib qoladi, o‘smirlar ongida boshqa maslaklar mustahkamlanib goladi.

Psixologlar o‘z oldilariga o‘smirlar ma’naviy ongining mazmunini, ularning
axloqiy tushunchalari va tasavvurlarini o‘rganish vazifasini ko‘yganlar. Psixologik
tadqiqotlardan ma’lum bo‘lishicha, o‘smirlar ma’naviy ongining yuksak darajada
ekanligini ko‘rsatadi. O‘smirlarning ko‘pchilik qismi yoshlariga munosib ma’naviy
tushunchalarni to‘gri tushunadilar.

E’tigod va dunyoqarashning tarkib topishi bilan chambarchas bog‘langan holda
o‘smirlarning axloqiy ideallari xam yuzaga kela boshlaydi. Bu ideallar yetarli darajada
chuqur mazmundor, faoldir va bu ideallar o‘ziga xos axloqiy namuna bo‘lib xizmat
qiladi, o‘smir esa hatti-harakatlarini ana shu namuna bilan tenglashtiradi. Kichik
yoshdagi o‘smirlar uchun odatda gandaydir bir kishi ideal bo‘ladi. Bu odam o‘smir
yuksak darajada baholaydigan sifatlarni o‘zida gavdalantirgan bo‘ladi. Ko‘pincha
bunday ideal ota-onalar, o‘gituvchilar yoki yaxshi ko‘radigan kitobidagi va
kinofilmidagi qahramonlardir. Katta yoshdagi o‘smirlarda ideal sifatlar majmui
umumlashgan obrazlar ideallar sifatida yuzaga chiga boshlaydi.

L.N.Desev o‘smirlarning axloqiy tushunchalari mazmunini o‘rganib, ularning
axloqiy kategoriyalarni tushunishlari ko‘pincha yuzaki formal xarakterga ega
ekanligini ko‘rsatib berdi. Psixologlar bir tomondan o‘smirlarda yuzaga kelayotgan
e’tiqodlar, axloqiy g‘oyalar, tushunchalar va ustanovkalar, ikkinchi tomondan ularning
hatti-harakatlari, gizigishlari, aniq xulg-atvorlari o‘rtasidagi munosabatlarni tadqiq
qildilar. A.L.Maliovanov ana shu nuqtai nazardan o‘smirlarni to‘rt guruhga ajratgan:
1) o‘z hatti-harakatlarida ularning o°zlari tomonidan yaxshi anglagan ijobiy axloqiy

normalarga tayanadigan, so‘zi bilan ishi o‘rtasida farq bo‘lmaydigan o‘smirlar; 2)
axlogiy tushunchalarning taragqiyot darajasi pastligi bilan giliglari mos keladigan
o‘smirlar; 3) kichkinagina o‘smirlar guruhi hatti-harakatlarning axlogiy normalariga
doir o‘zining yaxshi bilimi bilan ajralib turadi, lekin bu bilimlarga mos ravishda
harakat qilishni o°ziga lozim deb biladigan; 4) o‘zlariga ma’lum bo‘lgan axloq talablari
bilan kundalik hatti-harakatlari o‘rtasidagi alogani xali ko‘ra olmaydigan,
tushunmaydigan o‘smirlar. Ularning ko‘pchiligi ayrim axloqiy kategoriyalarning
mazmunini; yetarli darajada anglamaydilar.

Ko‘pgina axloqiy tushunchalarni noto‘g‘ri anglab, shaxsning ayrim sifatlarini
Xato tushunib va baholab, qaram bo‘lmaslik va mustagqillikka intilib, oz irodasini
ko‘rsatishga noto‘g‘ri harakat qilib, ayrim o‘smirlar ba’zan ataylab o‘zlarida ob’ektiv
jithatdan salbiy bo‘lgan sifatlarni rivojlantiradilar va o‘zlaridan ijobiy sifatlarni siqib
chiqaradilar. Tarbiyaning vazifasi mohirlik bilan o‘smirlarning noto‘g‘ri qarashlarini
yengish, ishning mohiyatini tushuntirish va o‘smirlarning adashishlariga yo‘l
ko‘ymaslikdan iboratdir. Ammo, bu ishni zerikarli nasihatgo‘ylik va quruq jonga
tegadigan aql o‘rgatishlar bilan emas, balki samimiy, chin galbdan va do‘stona olib
boriladigan suhbatlar bilan amalga oshirish kerak. Predmet o‘qituvchilari to‘g‘ri
axloqily tushunchalarni tarkib toptirishda o0‘z fanlarining imkoniyatlaridan
foydalanishlari mumkin. Jamiyatda yuz berayotgan o‘zgarishlar jamiyat va shaxs
ongida aks etadi. Ikkinchi tomondan, ma’naviyat sohasidagi o‘zgarishlar jamiyatda yuz
berayotgan o‘zgarishlarning miqyosiga, yo‘nalishiga va sur’atlariga jiddiy ta’sir
o‘tkazishi mumkin. Shuning uchun mamlakatimiz ijtimoiy-igtisodiy, siyosiy
sohalarida amalga oshirilayotgan tub o‘zgarishlar jamiyatimiz, ijtimoiy guruhlar va
alohida fugarolar ongida o‘z in’ikosini topmoqgda. O‘z navbatida mamalakatimizdagi
islohotlar ko‘lami va sur’atlari ma’naviyatimizning ham tez sur’atlar bilan
rivojlanishini, aksariyat hollarda esa ijtimoiy-igtisodiy soha rivojidan ildamroq va
oldinroq yurishini taqozo etmoqda. Bunday vazifani bajarish uchun ma’naviyat
yuksalishiga ta’sir o‘tkazishi mumkin bo‘lgan baracha imkoniyatlarni ishga solish
zarurarti sezilmogda. Ayni paytda ma’naviyatni yuksaltirish, aynigsa o‘smir yoshlar
ma’naviyatini yuksaltirish ko‘lami va sur’atlariga kuchli ta’sir o‘tkazishi mumkin
bo‘lgan psixologik omillarning imkoniyatlaridan yetarli foydalanilmayapti.

Shaxsni ma’naviy tarbiyalash uning butun umri davomida amalga shirilishi lozim.
Biroq bu vazifa individning o‘smirlik davrida aynigsa muhim ahamiyat kasb etadi.
Zero bu davrda shaxsning ijtimoiylashuvi, ma’naviyatning negizi bo‘lgan qadriyatlarni
o‘zlashtirish jarayoni juda tezlashib ketadi. Shaxsning ma’naviy rivojlanishiga mana
shu davrda ozgina e’tiborsizlik qilinsa, u aksilijtimoiy yo‘nalishga burilib ketishi,
jamiyatimiz uchun yot bo‘lgan mafkuralar, g‘oyalar ta’siriga tushib qolishi mumkin.
Ma’naviy tarbiyani samarali amalga oshirish uchun ma’naviyatning metodologi va
umumiy jihatlarini aniqlab olish zarur. Bu yo‘nalishda jahon va mamlakatimiz olimlari

tomonidan ko‘zga ko‘rinarli ishlar amalga oshirilgan. Ma’naviyat va ma’naviy tarbiya
masalalarining O‘zbekistonda davlat siyosati darajasiga ko‘tarilishi shu yo‘nalishda
ijtimoiy-gumanitar fanlarda olib borilayotgan tadqgiqotlar kengayishiga kuchli ta’sir
o‘tkazdi. Bu sohada, aynigsa, mamlakatimiz faylasuflari, siyosatshunoslari, pedagog-
olimlari tomonidan ko‘zga ko‘rinarli ishlar amalga oshirildi.

